
ANNOTATSIYA

Magqolada jamiyatda ijtimoiy institutlar, xususan, fuqarolik jamiyati institutlari, uning
shakllari faoliyatidagi o‘zgarishlar, ularning transformatsiyalashuvi jarayoniga nisbatan turlicha
qarashlar asosida ta’riflar, shu nuqtai nazardan, avvalo, mutaxassislar tomonidan ushbu
tushunchaning mazmun-mohiyatini, ilmiy konseptual asoslari, ushbu jarayonda jamiyatda ijtimoiy
munosabatlarni, xususan, fuqarolik jamiyati va uning shakllariga xos o‘zgarishlarning davlat va
jamiyat boshqaruviga ta’siri tadqiq etilgan. Shu bilan birga, fuqarolik jamiyati institutlari
transformatsiyalashuvining davlat va jamiyat hayotida aks etishi holati, jamiyatdagi fuqarolik
jamiyati institutlari ijtimoily munosabatlardagi faolligi, ta’siri va fuqarolar bilan hamkorligi darajasini
oshirishga qaratilgan yaxlit yondashuvga oid qarashlar o‘z ifodasini topgan. Ayni vaqtda, bunday
tadqiqotlar muayyan davlat uchun siyosiy, huquqiy, ijtimoiy jihatdan rivojlanish tendensiyalarini o‘z
ichiga olishi hamda o‘rta, yaqin istigbolga mo‘ljallanishi eng asosiysi, ijtimoiy transformatsiya
jarayonlarining evolyutsion tarzda kechishini ta’minlab berishi ilmiy jihatdan o‘rganilgan.

Kalit so‘zlar: fuqarolik jamiyati institutlari, ijtimoiy munosabatlar, transformatsiya,
modernizatsiya, takomillashtirish, ijtimoiy tizimi, ijtimoiy ong, sotsiologik tahlil, doimiylik,
muntazamlilik, sinergetika, ijtimoiy institutlalr, transformatsiya, ijtimoiy-siyosiy munosabatlar,
evolyutsiya, ta’sir jarayonlari, davlat, jamiyat, fuqarolar, ijtimoiy ong shakllari, siyosiy mafkura,
sotsiologik yondashuv.

HE3aBUCHUMBIN COUCKATEIb

e-mail: shaxzodsamadov9419@gmail.com

3HAYEHUE UHCTUTYTOB I'PAYXKJIAHCKOI'O OBHIECTBA B PABBUTUU
COILIMAJIBHOM TPAHC®OPMAIIUU B OFIIIECTBE
(COMO0JIOTMYeCKUIi MOIXO0/)
AHHOTALIUA
B craTthe paccMaTpuBaroTCs collMaabHbIe HHCTUTYTHI B OOIIECTBE, B YACTHOCTH MHCTUTYTHI
IPaXXIAHCKOTO OOIIECTBA, U3MEHEHUS B ACATEILHOCTU €ro (GopM, OMpeleeHHs, OCHOBAaHHBIC Ha
pa3IMYHBIX B3MJISIaX Ha mporecc uX TpaHchopManuu. JlaeTcs TEeopeTHYecKoe OCMBICICHUE

COJIEP>)KAHUIO M CYLTHOCTH I'Pa)XJIaHCKOI'O OOIECTBA, COOTBETCTBYIOLINE KOHIIETITYaIbHbIE OCHOBBI
COLIMAJIBHBIX OTHOIIEHUH. PaccMOTpeHbl BONPOCH! BIMSHUS U3MEHEHUH U CBOMCTBEHHBIX (OpM Ha
rocyJJapCTBEHHOE U OOILECTBEHHOE yIpaBiieHHe. B craThe HaluM oTpaskeHue TeMa TpaHchopMariu
MHCTUTYTOB T'PaXJAHCKOrO OOIIecTBa B JKU3HU TOCYIApCTBa M OOIECTBa, a Takxke 0000IIeHHe
pa3IMYHBIX B3IJISA0B B paMKax LEIOCTHOTO MOAXOJAa. ABTOP NPEANPHUHSII MONBITKY HU3y4YEHUs
BOIIPOCOB IOBBIIIEHNUS] YPOBHSI aKTUBHOCTH, BIUSIHUS U COTPYTHUYECTBA NHCTUTYTOB I'PAXKIAHCKOTO
o0111ecTBa B OOIECTBEHHBIX OTHOLIEHHX. [Ipy 3TOM Hay4HO U3y4YeHO, UTO MOJOOHbIE UCCIIEIOBAHUS
BKJIIOUYAIOT MOJINTUYECKUE, TIPABOBBIE M COLMANIBHBIE TEHCHIIMN PA3BUTUS KOHKPETHOW CTPAaHbI U
HalleJICHbl Ha Cpe/iHe- U OJIMKHIOIO MEPCIIEKTUBY, a TNIaBHOE, 00ECIIeYNBAIOT SBOJIIOLUIO IPOIIECCOB
COLIMAJIBHBIX TpaHc(hopMaruii.

KroueBble ¢jioBa: MHCTUTYTHI, COLMAIbHBIE OTHOLICHMS, TpaHC(HOpPMAaLUs, MOACPHHU3ALIMS,
HBOJIIOIMS, OOLIECTBO, IpaXIaHe, MOTUTUYECKAst UICOIOTHS, COLUOIOTMUECKUH MOAXO0/.

Samadov Shohzod,

Responsible officer of the Oliy Majlis

of the Republic of Uzbekistan,
Independent seeker

e-mail: shaxzodsamadov9419@gmail.com

THE SIGNIFICANCE OF CIVIL SOCIETY INSTITUTIONS IN THE DEVELOPMENT
OF SOCIAL TRANSFORMATION IN THE SOCIETY
(sociological approach)
ABSTRACT
The article examines social institutions in society, in particular civil society institutions,
changes in the activities of its forms, definitions based on different views on the process of their
transformation. The article provides a theoretical understanding of the content and essence of civil
society, the corresponding conceptual foundations of social relations. The issues of the influence of
changes and inherent forms on state and public administration are considered. The article reflects the
theme of the transformation of civil society institutions in the life of the state and society, as well as
a generalization of various views within the framework of a holistic approach. The author attempted
to study the issues of increasing the level of activity, influence and cooperation of civil society
institutions in public relations. At the same time, it was scientifically studied that such studies include
political, legal and social trends in the development of a particular country and are aimed at the
medium and short term, and most importantly, ensure the evolution of social transformation
processes.
Key words: institutions, social relations, transformation, modernization, evolution, society,
citizens, political ideology, sociological approach.

KIRISH

Har bir xalq o‘z davlatchiligini barpo etar ekan, bu ijtimoiy jarayon o‘ziga xos tarzda bir
gqancha omillarga bog‘liq holda rivojlangan, yangicha ko‘rinishga ega bo‘lib kelgan. Bu, oz
navbatida, fuqarolik jamiyati institutlari va ularning faoliyatiga bevosita bog‘liq tarzda amalga
oshirilgan. Mazkur muammo borasida ko‘plab ilmiy-bahslar mavjud bo‘lib, o‘rganilgan
manbalarning aksariyati fuqarolik jamiyati institutlarining rivojlanishi hamda ularning
o‘zgaruvchanligi ko‘rsatkichlarini aniqlashni taqozo etadi.

METODOLOGIYA

Jamiyatning asosiy institutlarining o‘zgaruvchanligi bilan bog‘liq bu jarayonlar oz
davlatchiligiga ega bo‘lgan har bir jamiyatning rivojlanishi borasidagi asosiy ilmiy-nazariy
muammolardan biri hisoblanadi. Ushbu ilmiy muammoga bag‘ishlangan tadqiqotlarning birida
quyidagicha fikr yuritilgan “Jamiyat va davlat munosabatlari shakllanishida demokratiya
tamoyillarini joriy etishda ishtirok etayotgan fuqarolik jamiyati institutlari, qachonki aholi asosiy
qismining manfaatlari va ijtimoiy maqsadlarini ifoda etishga qodir bo‘lmas ekan, ularni bu jamiyat

davlat siyosiy munosabatlaridagi o‘rnini to‘la ma’noda samarali deb hisoblash mumkin emas.
Shuningdek, ularning legitimlilik darajasini olishi aholining ko‘z o‘ngida jamiyat oldidagi
muammolarni qanchalik hal etish vositalariga egaligi, uning natijasi samarasiga bog‘liqdir” [1,—C.59-
67].

ASOSIY QISM

O‘rganilgan ilmiy adabiyotlarda fuqarolik jamiyati institutlari faoliyatidagi o‘zgarishlar,
ularning jamiyat va davlat hayotida kechadigan ijtimoiy transformatsiyalashuvi jarayoniga nisbatan
turlicha qarashlar asosida ta’riflar berilgan. Shu nuqtai nazardan, avvalo, mutaxassislar tomonidan
ushbu tushunchaning mazmun-mobhiyatini, ilmiy konseptual asoslarini tadqiq qilish digqat markazda
turishi tabiiy. Bu jarayonda fuqarolik jamiyati institutlaridagi o‘zgarishlarning davlat va jamiyat
boshqaruviga ta’sirini tadqiq etish muhim ahamiyatga ega. Bunda ijtimoiy tizimning barqarorligi
imkoniyatlarini aniqlash, uning trayektoriyalarini belgilash imkoniyatlari shakllanadi. Zamonaviy
jamiyat qurish va ularning keyingi rivojlanish istigbollarini belgilashda fuqarolik jamiyati
institutlarining jamiyatning ijtimoiy transfomratsiyalashuvida tutgan o‘rni, transformatsiyalashuvi
sabablari, ta’siri natijasida ijtimoiy-siyosiy oqibatlarini tadqiq etish — davlat boshqaruvining
izchilligini ta’minlashga xizmat qiladi. Zero, fuqarolik jamiyati institutlarning fugarolarning ijtimoiy
faolligi pozitsiyasi natijaviyligidir.

Fuqarolik jamiyati institutlarining transformatsiyalashuvini o‘rganish davomida uning
sabablari, mohiyati, evolyutsiyasi va oqibatlarining aniq bir mezon asosida tadqiq etish muhim
ahamiyatga ega. Zero, bu jarayon davlat boshqaruvi va uning asosiy institutlari negizida sodir
bo‘lishini doimo hisobga olish zarur. Chunki fuqarolik jamiyati institutlarining davlat va jamiyatning
jjtimoiy hayotidagi ahamiyati — davlat boshqaruvining hamda siyosiy tizimini mustahkamlash,
jjtimoiy transformatsiyalash omili bilan bog‘liq ekanligida ko‘rinadi.

Sotsiolog olim I.A.Bikovning ta’kidlashicha ‘“binobarin, har qanday jamiyat shunchaki
institutlarga muhtojdir, bu jarayon, aynigsa, modernizatsion jarayonlar avj olishi natijasida
texnologik taraqqiyotni nazorat qilish va barqaror rivojlanishni ta’minlashga qodirligi bilan
izohlanadi” [2, — C.200]. Bunda muallif o‘zgarayotgan jamiyatlarda yangi g‘oyalar, qarashlar
shakllanishini (ijtimoiy transformatsiya) hisobga olgan holda ularni tartibga solish mexanizmlari
zaruriyatini nazarda tutadi. Fuqarolik jamiyati institutlarining o‘zgarishi, transformatsiyalashuvi bilan
bog‘liq aksariyat qarashlarda jamiyatda ijtimoiy munosabatlar bilan bir qatorda, siyosiy tizimning 0z
magsad va vazifalarini bajara olmasligi bilan bog‘liq qarashlar yetakchi o‘rin egallaydi. Zero, siyosiy
institutlarning transformatsiyalashuvi, uning o‘zgarish va paydo bo‘lish sabablarini aniqlash asosida
davlat boshqaruvining qaysi obyektlarida sodir bo‘lishiga oydinlik kiritish muhimdir. Chunki
transformatsiyalashuv — ijtimoiy-siyosiy ehtiyoj sifatida mavjud boshqaruvning samarali yoki
samarasiz faoliyatini ko‘rsatib berishning ko‘rsatkichi hamdir.

Ilmiy adabiyotlarda ijtimoiy transformatsiya — ijtimoiy tizimning immanent umumiy sifat
xususiyatining o‘zgarishi bo‘lib, tizim bir strukturaviy tuzilmadan rivojlangan barqaror tizimga
almashadi. U tizimning butun mazmun-mohiyatidagi o‘zgarish, shaxs va institutlarning tabiiy
rivojlanish qonuniyatlari asosida maqgsadga yo‘naltirilgan faoliyati o‘zgarishi [3, — B.125] sifatida
talqin etiladi.

Boshqacha aytganda, fuqarolik jamiyati institutlarining yangi ijtimoiy jarayonlar
(munosabatlar)ni tartibga solish, ularga moslashuvchanlik darajasi bilan ifodalasa bo‘ladi. Ayrim
mutaxassislar fugarolik jamiyati institutlari transformatsiyalashuvini davlat va jamiyatdagi siyosiy
munosabatlarning qanday bo‘lishi kerakligini belgilovchi omillar sifatida e’tirof etadi [4, — C.59-67].
Demak, fuqarolik jamiyati institutlari transformatsiyalashuvini aynan davlat va jamiyatdagi ijtimoiy-
siyosiy muhitga nisbatan tadqiq etish — uning ijobiy va salbiy xususiyatlarini aniqlashda yordam
beradi.

Shuni alohida aytish kerakki, fuqarolik jamiyati institutlari transformatsiyalashuvini tadqiq
etish bilan bog‘liq asosiy muammolar bevosita obyektiv jarayonlar (davlat boshqaruvining ayrim
manfaatlarga xizmat qilishi, korrupsiya, siyosiy partiyalar va NNTlar sust faoliyati, fuqarolarning
siyosiy jarayonlarda sust ishtiroki va hokazolar) bilan bog‘liqdir. Bugun fuqarolik jamiyati
institutlarining transformatsiyalashuvi, birinchi navbatda, davlat boshqaruvining yangi ijtimoiy,

siyosiy munosabatlarni tartibga solish va boshqarish imkoniyatlari hamda mexanizmlarini
rivojlantirish fonida kechmoqda. Ma’lumki, fuqarolik jamiyati institutlari jamiyatning ijtimoiy-
siyosiy jarayonlarining asosini tashkil etadi. Ularning o‘zgaruvchanligi va moslashuvchanligi
masalasi yangi jamiyat barpo etish yoki o°tish davriyligi jarayonida yana-da yaqqol ko‘zga tashlanadi.
Bu jarayon transformatsiyalashuv deb atalib, sotsiologik fanlarda u bilan tranzitologiya fani
shug‘ullanadi. Tranzitologiya — bu qiyosiy siyosatshunoslik doirasida paydo bo‘lgan tadqiqotlar
hamda avtoritar bo‘lgan mamlakatlarning demokratik munosabatlarga kirishuvini o‘rganishga
bag‘ishlangan sohasi hisoblanadi [5, — C.9]. Ushbu yo‘nalish turli jamiyatlarning demokratlashuvi va
liberallashuvi, ular institutlarning demokratik munosabatlarga kirishuvi yoki muvaffaqiyatsizligi
holatlarini o‘rganishda muhimdir.

Jamiyatda institutlarni  o‘zgartirishning  ikkita  varianti  mavjud.  Birinchisi,
institutsionallashtirilgan o‘zaro ta’sirlar subyektini (texnologik jihat) farglash bilan bog‘lig.
Ikkinchisi, institutsionallashgan alogani qayta tartibga solish, o‘zaro munosabatlarning asosiy
tamoyillari va normalarini o‘zgartirish (tartibga solish —me’yoriy jihat). Shu bilan birga, institutsional
innovatsiyalar ham “institutlar bozori” orqali ham, “byurokratik bozor” orqali ham real
munosabatlarga moslashtirilishi mumkin.

Ijtimoiy hayotning zamonaviy institutsional tuzilmasidagi o‘zgarishlarning asosiy istigbolli
tendensiyalari, ilg‘or jamiyatlar tajribasi ko‘rsatganidek, quyidagilardan iborat: siyosatning
oshkoraligi, fuqarolik jamiyati institutlari tomonidan o‘z funksiyalarini amalga oshirishning yaqqol
namoyon bo‘lishi; ko‘plab ijtimoiy jarayonlar va institutlarni virtualizatsiya qilish; an’anaviy siyosiy
iyerarxiyalarning qisman tekislanishi va siyosiy institutlar tarmoq arxitekturasining tarqalishi.
Institutsional tuzilmalar doirasida ham, institutlararo darajada ham “hamkorlik strategiyasini” ishlab
chiqish; sotsial-madaniy omillarning siyosiy institutlarning tuzilishi va faoliyatiga ta’sirining
kuchayishini nazarda tutadi. Jamiyatdagi ijtimoly munosabatlarning institutsional muhiti,
ishtirokchilar o‘rtasidagi chegaralar va shakllarni tashkil etuvchi qoidalar, me’yorlar va sanksiyalar
to‘plami sifatida tushuniladi. Jamiyatdagi ijtimoiy qoidalarni demoformallashtirish kleyeptelizm,
klanchilik, korporatizmning kuchayishiga, tranzaksiya xarajatlarining o‘sishiga, retsept va nazorat
mexanizmining disfunksiyasiga olib keladi. Shu nuqtai nazardan ijtimoiy munosabatlarning doimiy
tadqiq etishga zarurat seziladi.

Zamonaviy jamiyatdagi fuqarolik jamiyati institutlari odatda “demokratik” o‘tish holatiga
mos keladi, ammo tahlil shuni ko‘rsatadiki, tranzit natijasida ularning oraliq holati doimiy bo‘lib,
kelajakda takrorlanishi mumkin. Shu bilan birga, mamlakatimiz siyosatining institutsional tuzilishini
o‘zgartirishning aniq vektorini aniqlash juda qiyin. Shu munosabat bilan bu yerda O‘zbekistonda
fuqarolik jamiyati institutlarida kechadigan modernizatsiya jarayonlarining to‘rtta asosiy yo‘nalishi
ko‘rsatilgan. Yana bir sotsiologik qarashga ko‘ra, fuqarolik jamiyati institutlarining
transformatsiyalashuvi an’anaviy jamiyatlarning o‘zgarishi asosida kechadi. “Jamiyatlarning
an’anaviylik va zamonaviylik munosabatlarida o‘zgarib borishi masalasi va bunda ularning asosiy
fuqarolik jamiyati institutlari muayyan davlat taraqqiyoti uchun ahamiyatli tadqiqot hisoblanadi va
bunda yuqoridagi munosabatlar doimiylik, bir xillik ko‘rinishiga ega bo‘lmasligi bilan bog‘liqdir” [6,
— C.4]. Bunda ikki tushunchani to‘g‘ri anglash muhimdir. Aslida an’anaviy jamiyat — ishlab chiqarish
va turmush sharoiti cheklangan qonuniyatlar asosidagi, shuningdek, bir turdagi mahsulotlar ishlab
chiqarishga qaratilgan, shaxs manfaatlari qadriyatlar va qat’iy o‘rnatilgan qoidalar asosida
boshqgariladigan jamoaviy uyushmadir [7, — P.4-16]. “Zamonaviy jamiyat deganda keng ma’noda
jamiyatda ijtimoiy-iqtisodiy, siyosiy, madaniy-ma’rifiy sohalarning turli ta’sirlar, omillar asosida
o‘zgarishi, tor ma’noda esa qishloq xo‘jaligidan industrial jamiyatga o‘tish asosidagi jamoaviy birlik
tushuniladi” [8, — C.219-220]. Bundan ko‘rinadiki, muayyan bir davlat va jamiyat an’anaviy
institutlarining qanchalik faolligi ularning o‘zgaruvchanligida alohida o‘rin egallaydi. Yuqoridagi
tushunchalar o‘ziga xos uzoq evolyutsiyaviy bosqichni bosib o‘tgan. Bu fuqarolik jamiyati
institutlariga ham birdek tegishli jarayon hisoblanadi.

Aslida, fuqarolik jamiyati institutlarining an’anaviy hamda zamonaviy jamiyat barpo
etishdagi o‘rni, ularning transformatsiyalashuvi bilan bog‘liq ilmiy garashlar XX asrning 50-60-
yillariga to‘g‘ri kelsa-da, ammo unga tegishli bo‘lgan ilmiy qarashlar XIX asrda ijod qilgan olimlar,

xususan, M.Veberning Yevropa rivojlanishi konsepsiyasida (oqilona xatti-harakatlar asosida tashkil
etilgan an’anaviy jamiyatdan zamonaviy jamiyatga o‘tish nazariyasi) [9, — C.29], E.Dyurkgeymning
mehnat tagsimotiga asoslangan “mexanik birdamlik” jamiyatidan “organik birdamlik” jamiyatiga
o‘tish nazariyalarida ham asoslab berilgan. Har bir davlat o‘zining rivojlanish darajasi turli-tumanligi
bilan farqlanadi. Bu jarayon fuqarolik jamiyati institutlariga ham tegishli. Ammo, sotsiologiya va
boshqga ijtimoiy fanlarda fuqarolik jamiyati institutlari transformatsiyasining qay yo‘nalishda
kechishini o‘rganish (doimiy) masalasi muhimdir.

AQSHIik olim N.Smelzer buni quyidagicha ifodalaydi: “institutlar juda kamdan-kam hollarda
uzoq vaqt davomida barqarorligini saqlab qoladi, buning asosiy sababi ularga ta’sir etuvchi sharoitlar
hamda wularga ta’sir qilish doimiy ravishda o°‘zgarib turadi” [10, — C.79]. Institutlar
transformatsiyasiga yoki tranzitologiyaga doir tadqiqotlarning shakllanishi (rasmiy ravishda) 1970-
yilda D.Rastou tomonidan “Comparative Politics” jurnalida e’lon qilingan “Demokratiyaga o‘tish:
dinamik model tomon yo‘l” tadqiqoti bilan boshlangan [11, — C.5-15].

Institutlarning (fugarolik jamiyati institutlari ham) transformatsiyasi bilan bog‘liq tadqiqotlar
umumiy 3 yo‘nalishga ajratiladi:

1. Jamiyatda siyosiy elitaning o‘rni va roli masalasi;

2. Institutlarga xos tadqiqotlar va institutsional o‘zgarishlar dinamikasiga oid tadqiqotlar;

3. Davlatlarning ijtimoiy, siyosiy hayotidagi o‘zgarishlarga doir tadqiqotlar [12, — C.64-81].

Ma’lumki, zamonaviy jamiyat fuqarolik jamiyati institutlariga xos qarashlar talaygina. Bu
davr nazariyotchilari 2 guruhga — konservatorlar va liberallarga bo‘linadi. Konservativ yo‘nalish
tarafdorlari (S.Xantington, Dj.Nelson, X.Lins va b.) aholi siyosatga jalb etilmaganini, ommaning
boshqaruvga loqaydligini, ijtimoiy-siyosiy institutlar (fugarolik jamiyati institutlari ham) nofaolligini
jamiyatda modernizatsiya hamda transformatsiyalashuvning asosiy muammolaridan biri sifatida
izohlaydi. Ularning fikricha, o‘tish davrida kuchli avtoritar tuzum transformatsiya jarayoni uchun
zarur manbalarni yaratib beradi, milliy birlikni saqlab qolish, bozor munosabatlariga o‘tishni
ta’minlab berishi mumkin. Liberal yo‘nalish tarafdorlari (R.Dal, G.Almond, L.Pay va h.) zamonaviy
jamiyat barpo etishni fuqarolik jamiyati institutlarining faol ishtiroki asosiga qurilgan ochiq
boshqaruvni shakllantirish imkoniyatlarini yaratishi bilan bog‘lashadi. Uchinchi bosqich (80-90
yillar)ga xos nazariya mualliflari an’analarning yangi rivoji u yoki bu jamiyatdagi hukmron ijtimoiy,
siyosiy, madaniy xususiyatlarga bog‘liq ekanligini inkor etishmaydi.

Tanigli sotsiolog, siyosatshunos D.Nort zamonaviy fuqarolik jamiyati institutlari
tarnsformatsiyalashuvini obyektiv holat sifatida baholab, “har qanday davlat va jamiyatdagi
institutlar mana shu jamiyatdagi boshqaruv iyerarxiyasini belgilash bilan bir qatorda, siyosiy qarorlar
qabul qilishdan tortib, fuqarolarni jamiyat ijtimoiy munosabatlariga jalb etishdan iborat” [13,— C.68]
degan edi.

Davlatchilik bilan bog‘liq rivojlanish evolyutsiyasida fuqarolik jamiyati institutlari
transformatsiyalashuvi jarayoni har ganday ko‘rinishdagi, maqomdagi davlatlar va jamiyatlar rivojida
o‘ziga xos o‘ringa ega bo‘lib kelgan. Fuqgarolik jamiyati institutlari faoliyati davomidagi
o‘zgarishlarni (transformatsiyalashuv) ikki asosiy xususiyat bilan ifodalanadi:

1) doimiy (regulyativ);

2) bosqichma-bosqich (evolyutsion).

Yugqoridagi ilmiy nazariyalardan kelib chiqib shuni aytish mumkinki, dunyodagi har bir davlat
va jamiyat hayotida sodir bo‘ladigan o°zgarishlar, rivojlanish jarayonlari muayyan hududdagi qonun-
qoidalar hamda mavjud fuqarolik jamiyati institutlari asosidagi boshqaruvning samarasi bilan uzviy
bog‘liqdir. Bugun davlatlar rivojida kuzatilayotgan siyosiy institutlarning o‘rni va roli hamda undagi
transformatsiyalashuv xususiyatlarini quyidagi belgilar asosida kuzatish mumkin:

a) fugarolik jamiyati institutlari transformatsiyalashuvini jamiyatdagi fuqarolar qarashlarining
o‘sib borishi oqibatida kuzatilgan yangi munosabatlarga ehtiyoj tarzida navbatdagi bosqich sifatida
talqin etish mumkin;

b) fuqarolik jamiyati institutlari transformatsiyalashuvi davlatlar va jamiyatlarda (aynigsa,
demokratik tamoyil asosidagi) zamonaviylik munosabatlariga moslashish orqali o‘z barqarorligini
ta’minlashga bog‘liqdir;

v) globalllashuv va axborot almashinuvining shiddatli ko‘rinishlari yuzaga chiqayotgan bir
pallada fuqarolik jamiyati institutlari an’anaviy negizlarini transformatsiya qilmasdan turib, tadqiq
etib bo‘lmaydi. Bu esa sotsiologiya fanida ijtimoiy jarayonlarning dinamikasini talgin etishda,
farqlashda alohida ahamiyat kasb etadi;

g) boshqaruvning qanday shakliga ega bo‘lmasin barcha davlatda institutlar qaysidir ma’noda
zamonaviylik xususiyatlari ta’sirida takomillashadi va transformatsiyalashadi. Bu inkor etib
bo‘lmaydigan siyosiy aksiomadir;

d) fuqarolik jamiyati institutlari transformatsiyalashuvi jamiyatda zamonaviylashuv
munosabatlari uchun imkoniyatlar yaratish manbai.

Shu bilan birga, fuqarolik jamiyati institutlarning transformatsiyalashuvi doimiy, uzluksiz
davom etadigan ijtimoiy-siyosiy jarayondir. Shuningdek, fuqarolik jamiyati institutlarining
transformatsiyalashuvi jarayoni uzoq muddatli, strategik ahamiyatga ega ijtimoiy jarayondir. Bunda
davlat va jamiyat munosabatlarida yangi tendensiya — boshqaruv samaradorligi, faol va siyosiy
pozitsiyasiga ega bo‘lgan fuqarolar toifasi, yangi va maqbul siyosiy tizim shakllanishi kuzatiladi.
Fikrimizcha, fuqarolik jamiyati institutlari transformatsiyalashuvi, avvalo, fuqarolarning aynan
davlat va jamiyatga bo‘lgan ishonchi, munosabati darajasiga bog‘liq. Shuningdek, har bir institut o‘z
faoliyati nuqtai nazaridan rivojlanish (taraqqiyot) hamda tanazzul imkoniyatiga ega. Bunda fuqarolik
jamiyati institutlarining jamiyatdagi ta’sir xususiyatlarini o‘rganish alohida ahamiyat kasb etishini
ta’kidlab o‘tish joiz.

XULOSA

Xulosa qilib aytganda, jamiyatni demokratlashtirish va yangilash, mamlakatni modernizatsiya
va isloh qilish borasida amalga oshirilayotgan islohotlardan bosh maqsad — insonning erki, sha’ni,
qadr-qimmati va manfaatlarini himoya qilish, shaxs salohiyatini yuzaga chiqarishga yo‘naltirilgan.
Bu an’anaviylikni yangilanib, zamon ruhiga, demokratiya talablari va tamoyillari asosida o‘zgarib
borayotganligini, shunga mos demokratik, fuqarolik jamiyati qurilayotganligini bildiradi.

Zero, Prezidentimiz ta’biri bilan aytganda “Demokratik islohotlar yo‘li biz uchun—yakkayu
yagona va eng to‘g‘ri yo‘ldir” [14, — b.21]. Bu tabiiy-qonuniy jarayon bo‘lib, jamiyat taraqqiyotida
an’anaviylikning ijtimoiy institutlari bilan bog‘liq tuzilmalaridagi yangi davr va sharoitda
modernizatsiyalashib borishini umumiy qonuniyat ekanligini ko‘rsatadi. Shuning uchun ham
an’anaviylik va zamonaviylik, transformatsiyalashuv munosabatlarini to‘g‘ri tushunish, xususan,
fuqarolik jamiyati institutlarining rolini aniq va to‘g‘ri talqin etish muhim ijtimoiy-siyosiy, ma’naviy
va mafkuraviy ahamiyatga ega.

